
model, sport, xulq-atvor, jismoniy yetuklik, 

jismoniy madaniyat. 

tarbiya fani o‘qituvchilarining 

sport turizmiga oid bilimlarini 

rivojlantirishning ahamiyati va ta‘limiy-

tarbiyaviy imkoniyatlari, sport turizmiga oid 

bilimlarini rivojlantirishning pedagogik 

psixologik xususiyatlari, bo‘lajak jismoniy 

tarbiya fani o‘qituvchilarining sport turizmiga 

oid bilimlarini rivojlantirishning zamonavik 

pedagogik modeli va uni amaliyotga joriy etish 

texnologiyasi hamda pedagogik shart-

sharoitlarini takomillashtirish jihatlari tadqiq 

etilgan. 

ПОВЫШЕНИЕ ЗНАНИЙ БУДУЩИХ УЧИТЕЛЕЙ ФИЗКУЛЬТУРЫ ПО 

СПОРТИВНОМУ ТУРИЗМУ 

О СТАТЬЕ  

Ключевые слова: спортивный 

туризм, педагогическая модель, спорт, 

поведение, физическая зрелость, 

физическая культура. 

Аннотация: В статье рассматриваются 

значение и учебно-воспитательные 

возможности развития знаний будущих 

учителей физической культуры о 

спортивном туризме, педагогико-

психологические особенности развития 

знаний о спортивном туризме, современная 

педагогическая модель развития знаний 

будущих учителей физической культуры о 

спортивном туризме и технология ее 

внедрения в практику, а также аспекты 

совершенствования педагогических 

условий исследовано. 

KIRISH 

Jahondagi global o‘zgarishlar turizmning ma‘rifiy-madaniy asoslarini rivojlantirish, turizm 

faoliyatining ijtimoiy taraqqiyotga ta‘sirini o‘rganish ahamiyatini oshirmoqda. Shu bois turizmni 

rivojlantirishdan asosiy maqsad iqtisodiy taraqqiyot, xalqaro hamjihatlik, tinchlikni ta‘minlash 

hamda inson huquqlari va erkinliklarini har qanday cheklovlarsiz hurmat qilinishiga hissa 

qo‘shish yuzasidan amaliy ishlar olib borilmoqda. Bunda turizm taraqqiyotining ijtimoiy-

madaniy asoslari, ijtimoiy funksiyalari, turist xulq-atvori kabi turizm madaniyatining muhim 

kategoriyalarini falsafiy jihatdan o‘rganish dolzarb ahamiyat kasb etmoqda.Dunyoning  ilmiy 

tadqiqot institutlari va markazlarida turizm va sportturizmining  ijtimoiy-iqtisodiy hayotga 

ta‘sirini o‘rganish, shuningdek mamlakatlararo ko‘payib borayotgan turistlar oqimi nafaqat 

iqtisodiy hodisa,balki ijtimoiy rivojlanish omili ekanligiga oid ilmiy tadqiqotlar olib borilmoqda. 

ASOSIY QISM 

Hozirda sport turizmining ijtimoiy-falsafiy jihatdan tadqiq qilinishi, turizm madaniyatining 

turizm sifatiga ijobiy va salbiy ta‘siri bo‘yicha ilmiy izlanishlar olib borilishi davr talabiga 

aylanmoqda. Bu esa, turizmni ijtimoiy-madaniy tahlil qilish,turizm madaniyatini rivojlantirish 

sohasiga oid tadqiqotlarga bo‘lgan zaruratni kuchaytirmoqda. Mamlakatimizda so‘nggi yillarda 

turizmni rivojlantirish, bu jarayonda xorijiy sayyohlarga xizmat ko‘rsatuvchi sub‘ektlar 

faoliyatini jahon andozalari vatalablari darajasiga ko‗tarishga ehtiyoj ortmoqda. “Turizm 

industriyasi iqtisodiyotning tarkibiy qismi sifatida mamlakatlar va xalqlarni yaqinlashtirishda 

muhim rol o‘ynaydi” . Bu esa ijtimoiy, madaniy-rivojlantiruvchi, ekologik,etnomadaniy hamda 

qishloq turizmi dasturlarini ishlab chiqish va amalga oshirish,turizm sohasida xalqaro talablarga 

javob beradigan standartlar ishlab chiqishdolzarb ahamiyatga ega ekanligini ko‘rsatmoqda.  

Jismoniy tarbiya fani o‘qituvchilarining sport turizmiga oid bilimlarini rivojlantirish 

bo‘yicha qator, jumladan quyidagi ustuvor yo‘nalishlarda tadqiqotlar olib borilmoqda: ta‘lim-

tarbiya jarayoniga interfaol ta‘lim texnologiyalari va strategiyalarini tatbiq etish mexanizmlarini 

takomillashtirish; bo‘lajak jismoniy tarbiya fani o‘qituvchilarining sport turizmiga oid bilimlarini 

rivojlantirishda ta‘limning kompetentli modelini samarali qo‘llash; hamkorlikdagi o‘quv-bilish 

faoliyatiga asoslangan innovatsion texnologiyalarni ishlab chiqish; elektron o‘quv modullarini 

yaratish asosida bo‘lajak jismoniy tarbiya fani o‘qituvchilarining sport turizmiga oid bilimlarini 

rivojlantirish jarayonini rag‘batlantirish. 

Ushbu maqola orqali quyidagi pedagogik natijalarga erishilgan:  

- bo‘lajak jismoniy tarbiya fani o‘qituvchilarining sport turizmiga oid bilimlarini 

rivojlantirish tuzilmasini motivatsion-shaxsiy sifatlar, operatsional akmeologik bilim va 

ko‘nikmalarni aksiologik yondashuv asosida innovatsion motivatsion ta‘limga tadqiq etishning 

imkoniyatlari aniqlashtirilgan; 

- bo‘lajak jismoniy tarbiya fani o‘qituvchilarining sport turizmiga oid bilimlarini 

rivojlantirish orqali jismoniy ta‘limga qadriyatli munosabatni shakllantirish va akmeshaxsni 

tarbiyalashda aksiologik mezon va aksiologik baho ko ‘rsatkichlarini to‘g’ri ishlab chiqishning 

pedagogik asoslari ochib berilgan; 

- bo‘lajak jismoniy tarbiya fani o‘qituvchilarining sport turizmiga oid bilimlarini 

rivojlantirishning pedagogik-psixologik shart-sharoitlari (innovatsion muhitni o‘rganish, 

sub‘ektiv pozitsiya, intellektual qobiliyat, o‘z-o‘zini aktuallashtirish) ijtimoiy-perseptiv, 

autopsixologik mexanizmlarni identivligini hisobga olish asosida takomillashtirilgan; 

- bo‘lajak jismoniy tarbiya fani o‘qituvchilarining sport turizmiga oid bilimlarini 

rivojlantirish modelining amaliy-texnologik komponentiga psixodiagnostik, rivojlantiruvchi, 

konsultatsion, korreksion metodlarni oqilona qo‘llashning natijakorligi va diagnostik tizim 

(bosqichlari, mezonlari, vositalari) ning samaradorligi pedagogik mahoratga, aksiologik va 

innovatsionak meologik muhit barqarorligiga bog‘liqligi asoslangan. 

Zamonaviy sharoitda fan va texnika rivoji ta‘lim va uning natijalariga qo‘yiladigan 

talablarni tubdan o‘zgartirishni talab etmoqda va ana shu asosdan kelib chiqqan holda yangi 

avlod standartlarini yaratishning davrning o‘zi pedagoglarning oldiga muhim vazifa qilib 

qo‘ymoqda. Hozirgi vaqtda uzluksiz ta‘limda ta‘lim oluvchilarning bilim, ko‘nikma va 

malakalarni o‘zlashtirish tarzidan o‘z-o‘zini rivojlantirishga qaratilgan kompetensiyalarni 

kompetentlifaoliyatli yondashuvga asoslanishdan kelib chiqqan holda belgilash talab etilmoqda. 

Chunki uzluksiz ta‘limda tashkil etilayotgan o‘quv-tarbiya jarayonining mohiyati talabalarning 

ehtiyojlari va qobiliyatlarini rivojlantirish emas,balki o‘quv fanlari bo‘yicha asosan bilimlarni 

axborot-verbal tarzda yetkazish, ko‘nikma va malakalarni shakllantirishdan iborat bo‘lib 

qolmoqda. Bunday reproduktiv tarzdao‘zlashtirilgan ma‘lumotlar talabaning amaliy faoliyat 

tajribasini rivojlantirishgayetarlicha imkon bermaydi. Oqibatda bo‘lajak kadrlarda juda ko‘p 

axborotlarningbehuda jamg‗arilayotganligi, ta‘limning samarasi past    bo‘lishi va uning real 

voqelikka mos kelmasligi kabi tafovutlar ko‘zga tashlanmoqda. Aniqrog‘i, talabareal hayotdan 

uzoqlashib qolgandek, uning oldiga faqat ilgaridan to‘planganaxborotlarnigina o‘zlashtirish 

maqsadi qo‘yilgandek tuyuladi. Ta‘limning maqsadini bunday tarzda belgilash talabaning 

faolligini cheklab qo‘yadi, oqibatdauning ham shaxsiy, ham ijtimoiy jihatdan anglangan ma‘nosi 

yo‘qoladi. 

O‘zbekiston Respublikasida ta‘limning uzluksizligi, uzviyligi, o‘quvchi shaxsi va 

qiziqishlari ustuvorligidan kelib chiqib, ularning yosh xususiyatlariga mos ravishda tayanch 

kompetensiyalar shakllantiriladi. Tayanch kompetensiyalarni quyidagicha tasniflash mumkin: 

1. Kommunikativ kompetensiya — ijtimoiy vaziyatlarda ona tilida hamda birorta xorijiy 

tilda o‘zaro muloqotga kirisha olishni, muloqotda muomala madaniyatiga amal qilishni, ijtimoiy 

moslashuvchanlikni, hamkorlikda jamoada samarali ishlay olish layoqatlarini shakllantirishdir  

2. Axborotlar bilan ishlash kompetensiyasi — mediamanbalardan zarur ma‘lumotlarni 

izlab topa olishni, saralashni, qayta ishlashni, saqlashni, ulardan samarali foydalana olishni, 

ularning xavfsizligini ta‘minlashni, media madaniyatga ega bo‘lish layoqatlarini shakllantirish 

kabilar. 

3. O‘zini-o‘zi rivojlantirish kompetensiyasi — doimiy ravishda o‗z-o‘zini jismoniy, 

ma‘naviy, ruhiy, intellektual va kreativ rivojlantirish, kamolotga intilish, hayot davomida 

mustaqil o‘qib-o‘rganish, kognitivlik ko‘nikmalarini va hayotiy tajribani mustaqil ravishda 

muntazam oshirib borish, o‘z hatti-harakatini muqobil baholash va mustaqil qaror qabul qila 

olish ko‘nikmalarini egallashni nazarda tutadi. 

4. Ijtimoiy faol fuqarolik kompetensiyasi — jamiyatda bo‘layotgan voqea, hodisa va 

jarayonlarga daxldorlikni his etish va ularda faol ishtirok etish, o‘zining fuqarolik burch va 

huquqlarini bilish, unga rioya qilish, mehnat va fuqarolik munosabatlarida muomala va huquqiy 

madaniyatga ega bo‘lish layoqatlarini shakllantirishdir. 

5. Milliy va umummadaniy kompetensiya — vatanga sadoqatli, insonlarga mehr-oqibatli 

hamda umuminsoniy va milliy qadriyatlarga e‘tiqodli bo‘lish, badiiy va san‘at asarlarini 

tushunish, orasta kiyinish, madaniy qoidalarga va sog‘lom turmush tarziga amal qilish 

layoqatlarini shakllantirishni nazarda tutadi. 

6. Matematik savodxonlik, fan va texnika yangiliklaridan xabardor bo‘lish hamda 

foydalanish kompetensiyasi — aniq hisob-kitoblarga asoslangan holda shaxsiy, oilaviy, kasbiy 

va iqtisodiy rejalarni tuza olish, kundalik faoliyatda turli diagramma, chizma va modellarni o‘qiy 

olish, inson mehnatini yengillashtiradigan, mehnat unumdorligini oshiradigan, qulay shart-

sharoitga olib keladigan fan va texnika yangiliklaridan foydalana olish layoqatlarini 

shakllantirishdir. Mazkur kompetensiyalar umumta‘lim fanlari orqali o‘quvchilarda 

shakllantiriladi. 

XULOSA 

Xulosa qilib aytganda, oliy ta‘lim tizimiga kompetent yondashuvni tatbiq etish talabalarni 

birinchidan, bilim, ko‘nikma va malaka hamda amaliy faoliyat usullarini shaxsiy tajribaga 

aylantirish imkoniyatini beradi, ikkinchidan, ular o‘rtasidagi integratsiyasini ta‘minlashga xizmat 

qiladi, uchinchidan, talabaning o‘z-o‘zini rivojlantirishi, mustaqilligi, ijodiy faolligini oshirishini 

kafolatlaydi. 

